
Mae gan blant hawliau (Confensiwn y Cenhedloedd Unedig ar Hawliau'r Plentyn, 
CCUHP) a, gan eu bod yn dibynnu'n bennaf ar oedolion i ofalu am eu hanghenion, 
mae'r cyfrifoldeb arnom ni i gyd i sicrhau bod yr hawliau hyn yn cael eu han-
rhydeddu.   

 Yng Nghymru, mae Comisiynydd Plant Cymru wedi bod yn helpu cyrff cyhoeddus i 
ymrwymo i’r hawliau hyn yn swyddogol a'u rhoi ar waith (Y Ffordd Gywir).  Erbyn 
hyn, mae llawer o fyrddau iechyd yng Nghymru wedi datblygu Siarteri Hawliau 
Plant.   

 Mae plant a phobl ifanc CTM yn cefnogi hyn ac yn awyddus i roi eu barn ar faterion 
sy'n ymwneud â'u hiechyd a'u lles.   

Mae'n rhestr o 10 hawl sy'n berthnasol i ofal iechyd sydd wedi cael eu datblygu yn 
seiliedig ar CCUHP, y safonau Cyfranogiad Cenedlaethol a mewnbwn gan blant a 
phobl ifanc CTM.  Ymgynghorwyd â staff a rhanddeiliaid eraill, y rhai sy'n gweithio 
gyda phlant a phobl ifanc yn bennaf, wrth ddatblygu'r siarter.  

Mae hwn yn ymrwymiad gan BIP CTM i flaenoriaethu hawliau plant ym mhopeth a 
wnawn; mewn cyfarfodydd, wrth ddatblygu polisïau ac yn ein harferion bob dydd.  

Mae'n berthnasol i bob plentyn (0-18 oed). Mae'r siarter yr un mor berthnasol i bob 
aelod o staff ym mhob maes gwaith, ym mhob adran ac ar bob gradd.  



Gall pawb gynnwys hawliau plant yn eu gwaith bob dydd. Mae datblygu'r siarter yn 
fan cychwyn ar gyfer newid diwylliannol i gynnwys hyn yn arferion bob dydd pob 
aelod o staff.   

Mae grŵp strategaeth Tyfu'n Dda a phartneriaid yn gweithio i helpu i roi'r siarter ar 
waith, gan gynnwys cyflwyno Hawliau Plant yn ystod cyfnod cynefino holl staff 
newydd CTM.   

Mae cyfranogiad plant mewn materion bwrdd iechyd sy'n ymwneud â nhw yn rhan o 
hawliau plant (a'r Safonau Cyfranogiad Cenedlaethol). Mae grŵp strategaeth Tyfu'n 
Dda wedi bod yn meithrin cysylltiadau â byrddau ieuenctid o amgylch CTM i wella'r 
ymgysylltiad hwn.  

 

1. Yr hawl i fywyd, iechyd da ac i fod y gorau y gelli di fod 

Byddwn yn darparu'r driniaeth, y cyngor a'r addysg iechyd gorau posibl i dy helpu i 
dyfu i fod yn iach ac yn hapus ac i fod yn bopeth y gelli di fod. 

Byddwn yn rhoi cymorth a chefnogaeth i ti pan fydd eu hangen arnat ti. 

Byddwn yn dy gefnogi i bontio o wasanaethau pediatrig i wasanaethau iechyd 
oedolion os oes angen hyn ac ar adeg briodol. 

Byddwn yn ymdrechu i sicrhau dy fod yn cael profiadau da yn BIP CTM. 

 

 

2.  Yr hawl i chwarae ac ymlacio 

Byddwn yn darparu gweithgareddau i ti ymlacio a chwarae os wyt ti yn yr ysbyty.  

 

 

 



3. Yr hawl i wybodaeth y gelli di ei deall 

Byddwn yn ateb dy gwestiynau ac yn rhoi gwybodaeth i ti mewn ffordd y byddi 
di’n ei deall. 

Byddwn yn rhoi'r wybodaeth ddiweddaraf i ti er mwyn i ti allu dylanwadu ar 
benderfyniadau sy'n effeithio arnat ti. 

Byddwn yn sicrhau bod y person cywir yn rhoi cyngor i ti, fel dy fod yn deall beth 
sydd ei angen arnat ti i fod yn iach.  

 

4. Yr hawl i ddweud dy ddweud 

Byddwn yn mynd ati i ofyn i ti beth rwyt ti ei eisiau/ei angen, yn gwrando ar dy farn, 
yn cymryd sylwadau o ddifrif, ac yn rhoi adborth i ti. 

 

5. Yr hawl i gael dy barchu a dy drin yn deg a gyda 
charedigrwydd 

Fyddwn ni ddim yn dy farnu di. 

Byddi di’n cael dy drin yn garedig. 

Byddwn yn parchu dy hunaniaeth, dy rywioldeb, dy iaith, dy grefydd, dy gredoau, 
dy gefndir teuluol ac yn dy drin fel unigolyn yn dy rinwedd dy hun.  

Bydd staff yn cyflwyno eu hunain i ti ac yn gofyn i ti pa enw rwyt ti eisiau i ni ei 
ddefnyddio. 

 

6. Yr hawl i gydsynio 

Byddwn yn siarad â ti ac yn gofyn am ganiatâd dy rieni, dy ofalwyr neu dy 
warcheidwad pan fyddi di’n derbyn triniaeth ond byddwn bob amser yn dy 
gynnwys di yn yr hyn sy'n digwydd. Gelli di roi cydsyniad i driniaeth unwaith y 
byddi di’n 16 oed neu'n deall digon i wneud y penderfyniad dy hun. 

 



7. Yr hawl i breifatrwydd a chyfrinachedd 

Byddwn yn parchu dy breifatrwydd, sy'n golygu lle bynnag y bo modd ni 
fyddwn yn rhannu dy wybodaeth nac yn dy drafod ag eraill oni bai dy fod am i 
ni wneud hynny neu os ydym ni’n poeni amdanat ti, ac yna byddwn yn dweud 
wrthyt ti yn gyntaf. 

 

8. Yr hawl i fod yn ddiogel 

Byddwn yn gweithio ar dy ran ac yn gwneud popeth o fewn ein gallu i wneud i ti 
deimlo'n ddiogel ac wedi dy amddiffyn. 

 

9. Yr hawl i fywyd teuluol 

Byddwn yn cefnogi dy fywyd teuluol trwy ganiatáu ymweliadau a thrwy gynnwys  

y teulu mewn penderfyniadau am dy iechyd (os wyt ti am i ni wneud hynny). 

 

10.  Byddwn yn gwneud ein gorau i ddod i dy ‘nabod di a beth 
sydd ei  

Mwy o wybodaeth ar ein gwefan 

https://bipctm.gig.cymru/cyngor-i-gleifion/cymorth-i-rieni-teuluoedd-a-gofalwyr/siarter-plant-ctm/

